 ՀԻՄՆԱՎՈՐՈՒՄ

ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում  վերաբաշխում, փոփոխություններ և լրացումներ Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություններ կատարելու թույլտվություն տալու մասին» որոշման նախագծի ընդունումը պայմանավորված է ՀՀ կառավարության 2006 թվականի նոյեմբերի 16-ի «ՀՀ պետական բյուջեից համայնքներին սուբվենցիաների տրամադրման կարգը հաստատելու մասին» թիվ 1708-Ն որոշման 1-ին կետի 2-րդ ենթակետով սահմանված կարգի դրույթների համաձայն` Հայաստանի Հանրապետության համայնքներից ստացված տնտեսական և սոցիալական ենթակառուցվածքների զարգացմանն ուղղված ծրագրերի արդյունավետ իրականացման ապահովման անհրաժեշտությամբ, ինչպես նաև 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովելու անհրաժեշտությամբ: 

1. Ընթացիկ իրավիճակը և իրավական ակտի ընդունման անհրաժեշտությունը
        ՀՀ համայնքների տնտեսական և սոցիալական ենթակառուցվածքների զարգացման նպատակով ՀՀ կառավարությունը 2018 թվականից նախաձեռնել է համայնքներին սուբվենցիաների տրամադրման գործընթացը: 
    ՀՀ 26 համայնքներից օրենսդրությամբ սահմանված կարգով անցկացվել է 46 ծրագրերի /որոնցից 11-ը քննարկվել և հաստատվել է 2022 թվականին սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի կայացած նիստերի ընթացքում, 11-ը՝ 2023-ին, 24-ը՝ 2024-ին/ գնումների գործընթացը և մրցույթների արդյունքների վերաբերյալ ներկայացվել են համապատասխան արձանագրություններ: 
   Դրա հետ մեկտեղ, ներկայացված որոշման նախագծի ընդունումը պայմանավորված է 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարման համար հատկացված ֆինանսական միջոցներից առաջացած մնացորդը, այդ թվում ՀՀ կառավարության 2024 թվականի հոկտեմբերի 17-ի N 1656-Ն որոշմամբ չնախատեսված աշխատանքների և ծախսերի համար նախատեսված պահուստային միջոցների չօգտագործված մասը, ինչպես նաև մի շարք պայմանագրերի փոփոխությունների արդյունքում առաջացած տնտեսված գումարները ՀՀ պետական բյուջեով նախատեսված այլ ծրագրերին ուղղելու անհրաժեշտությամբ:

Ներկայացված որոշման նախագծի ընդունումը պայմանավորված է նաև «Գնումների մասին» ՀՀ օրենքի 15-րդ հոդվածի 6-րդ մասի հիման վրա 
«Եվրոբուդ Պլյուս» սահմանափակ պատասխանատվությամբ ընկերության հետ 23.07.2024թ.-ին կնքված թիվ ՏԿԵՆ-ԲՄԱՇՁԲ-2024/19Շ պայմանագրով նախատեսված՝  Տ-3-14, /Մ-5/-Մրգաշատ-Ալաշկերտ-գ․Արմավիր (Տ-3-16) ավտոճանապարհի կմ0+000 - կմ1+300, կմ3+000-կմ4+200 և կմ4+700-կմ6+200 հատվածների հիմնորոգման մի մասի՝ 2024 թվականին իրականացվող աշխատանքների, 
«Քարավան-11» սահմանափակ պատասխանատվությամբ ընկերության հետ 21.05.2024թ.-ին կնքված թիվ ՏԿԵՆ-ՀԲՄԱՇՁԲ-2023/19Շ պայմանագրով նախատեսված՝ Տ-10-9, /Հ-36/ - Չինչին (Տ-10-38) ավտոճանապարհի կմ0+000 - կմ10+000 հատվածի հիմնանորոգման մի մասի՝ 2024 թվականին իրականացվող աշխատանքների, 
«Ճանապարհ» սահմանափակ պատասխանատվությամբ ընկերության հետ 02.04.2024թ.-ին կնքված թիվ ՏԿԵՆ-ԲՄԱՇՁԲ-2023/41Շ-2 պայմանագրով նախատեսված՝ Հ-26, /Մ-4/ - Ենոքավան – Կարմիրգյուղ (գյուղատեղի) - /Մ-16/ հանրապետական նշանակության ավտոճանապարհի կմ 0+000-կմ6+300 հատվածի հիմնանորոգման շրջանակներում լրացուցիչ աշխատանքների իրականացման համար ֆինանսական միջոցների հատկացման անհրաժեշտությամբ:
Միաժամանակ նախագծով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարելու «Ճանապարհ» սահմանափակ պատասխանատվությամբ ընկերության հետ 2024 թվականի ապրիլի 2-ին կնքված թիվ ՏԿԵՆ-ԲՄԱՇՁԲ-2023/41Շ-2 պայմանագրում՝ պայմանագրով նախատեսված Հ-26, /Մ-4/ - Ենոքավան – Կարմիրգյուղ (գյուղատեղի) - /Մ-16/ հանրապետական նշանակության ավտոճանապարհի կմ 0+000-կմ6+300 հատվածի հիմնանորոգման շրջանակներում լրացուցիչ աշխատանքների իրականացման համար ավելացնելով պայմանագրով սահմանված աշխատանքների ծավալը պայմանագրի ընդհանուր գումարի 13.5 տոկոսից ոչ ավելի չափով, ինչպես նաև  պայմանագրով նշված որոշ աշխատանքները փոխարինելով այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցում պայմանագրի գնի 17 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ և 3-րդ ենթակետերի պահանջները։ Նշված փոփոխությունը պայմանավորված է հետևյալով.
Շինարարական աշխատանքների մեկնարկից հետո կապալառուն՝ «Ճանապարհ» ՍՊԸ-ն, դիմել է ՀՀ տարածքային կառավարման և ենթակառուցվածքների նախարարություն հայտնելով, որ Հ-26, /Մ-4/ - Ենոքավան – Կարմիրգյուղ (գյուղատեղի) - /Մ-16/ հանրապետական նշանակության ավտոճանապարհի կմ0+000 - կմ6+300 հատվածի հիմնանորոգման նախագծով նախատեսված է պատվածքի կառուցում երկու տիպերով: Առաջին տիպի աշխատանքներով նախատեսվում է որոշ տեղամասերում տարբեր խորության փոսային նորոգումներ իրականացնելուց հետո ծածկի վերին շերտի տեղադրում, իսկ երկրորդ տիպի աշխատանքներով՝ պատվածքի բոլոր շերտերի փոխարինում՝ մոտ 900 գծմ:
Նկատի ունենալով, որ նախագծումից մինչև շինարարական աշխատանքների մեկնարկը տվյալ հատվածով ծանրաքարշ մեքենաների ինտենսիվ երթևեկությամբ պայմանավորված ամբողջությամբ քայքայվել է ճանապարհահատվածի գոյություն ունեցող պատվածքի մոտ 1200 գծմ-ը, ուստի անհրաժեշտություն է առաջացել պատվածքի բոլոր շերտերի փոխարինումը իրականացնել 900 գծմ-ի փոխարեն 1200 գծմ տարածքում, որը չի գերազանցում պայմանագրի գնի 13.5 տոկոսը:
Բացի այդ, առաջարկվել է նախագծով նախատեսված տուֆ քարով շարվածքով պատը գեղագիտական տեսք ապահովելու նպատակով փոխարինել դեկորատիվ տիպի (իջևանյան շարվածք) շարվածքով, ինչի արդյունքում անհրաժեշտություն է առաջանում նաև փոփոխել ծավալաթերթով նախատեսված որոշ աշխատանքների բնութագիրը, որը գումարային արտահայտությամբ չի գերազանցում պայմանագրի գնի 17 տոկոսը:
Ներկայացված նախագծով նախատեսվում է նաև նվազեցնել 07.07.2022թ. կնքված թիվ ՏԿԵՆ-ՀԲՄԱՇՁԲ-2022/2Շ-1 պայմանագրով նախատեսված Հ-33, /Մ-3 /Ստեփանավան-Ագարակ-Յաղդան-/Հ-35/ հանրապետական նշանակության ավտոճանապարհի կմ0+000-կմ8+100 հատվածի շինարարությունը ավարտելու համար ՀՀ կառավարության 29.08.2024թ. թիվ 1371-Ն որոշմամբ հատկացված 34,302,400 հազ. ՀՀ դրամը, նկատի ունենալով, որ որոշման ընդունումից հետո ՀՀ տարածքային կառավարման և ենթակառուցվածքների նախարարությունը ծանուցել է կապալառուին համաձայնագիր կնքելու մասին, սակայն վերջինս ներկայացրել է համաձայնագիր կնքելու վերաբերյալ իր պայմանները, որոնք նախարարության կողմից չընդունվելուց հետո կապալառուն հրաժարվել է համաձայնագրի կնքումից և դիմել է դատարան: Ներկայումս գործը գտնվում է դատարանում քննարկման փուլում:        

Նկատի ունենալով, որ «Շանթ-Սեյրան» ՍՊԸ-ի հետ 20.05.2024թ. կնքված թիվ ՏԿԵՆ-ԲՄԱՇՁԲ-2024/7Շ պայմանագրով Մ-10, Սևան-Մարտունի-Գետափ միջպետական նշանակության ավտոճանապարհի կմ80+590-կմ94+590 հատվածի հիմնանորոգման համար իրականացվող աշխատանքները շարունակելու համար տարածաշրջանում ոչ բարենպաստ եղանակային պայմանները և այն, որ պայմանագրով սահմանված աշխատանքների կատարման ժամկետը լրանում է 16.03.2025թ.-ին, ներկայացված նախագծով առաջարկվում է 2024 թվականի դեկտեմբերի 1-ի դրությամբ չկատարված աշխատանքները տեղափոխել 2025 թվական՝ համամասնորեն նվազեցնելով դրանց համար 2024 թվականին հատկացված գումարը: 
Միաժամանակ, նախագծով նախատեսվում է 30.08.2023թ. «Ծովագյուղի ՃՇՇ» ՍՊԸ-ի հետ կնքված թիվ ՏԿԵՆ-ՀԲՄԱՇՁԲ-2023/31Շ պայմանագրով նախատեսված Սևանի տրանսպորտային հանգույցի հիմնանորոգման աշխատանքների 2024 թվականի դեկտեմբերի 1-ի դրությամբ չկատարված մասը նույնպես տեղափոխել 2025 թվական, հաշվի առնելով տարածաշրջանում ներկայիս ոչ բարենպաստ եղանակային պայմանները՝ համամասնորեն նվազեցնելով դրանց համար 2024 թվականին հատկացված գումարը:  
Նախագծով նախատեսվում է նաև «Բիլդեր Քոնսթրաքշն» ՍՊԸ-ի հետ 29.05.2023թ. կնքված թիվ ՏԿԵՆ-ՀԲՄԱՇՁԲ-2023/10Շ պայմանագրով նախատեսված Հ38,/Հ-30/ (Թթուջուր) – /Հ-36/ (Նավուր) հանրապետական նշանակության ավտոճանապարհի կմ 0+000-կմ 15+100 հատվածի հիմնանորոգման աշխատանքների 2024 թվականի դեկտեմբերի 1-ի դրությամբ չկատարված մասը տեղափոխել 2025 թվական, հաշվի առնելով այն, որ 2024 թվականի համար պայմանագրով սահմանված աշխատանքների կատարման ժամկետը լրացել է 30.11.2024թ.-ին և այդ տարածաշրջանում ներկայումս եղանակային պայմանները անբարենպաստ են, ուստի մինչև 2024թ-ի ավարտը աշխատանքների ամբողջ ծավալով կատարումը դառնում է անիրատեսական: 
Հարկ է նշել, որ «Շանթ-Սեյրան» ՍՊԸ-ի հետ 20.05.2024թ. կնքված թիվ ՏԿԵՆ-ԲՄԱՇՁԲ-2024/7Շ, 30.08.2023թ. «Ծովագյուղի ՃՇՇ» ՍՊԸ-ի հետ կնքված թիվ ՏԿԵՆ-ՀԲՄԱՇՁԲ-2023/31Շ և  «Բիլդեր Քոնսթրաքշն» ՍՊԸ-ի հետ 29.05.2023թ. կնքված թիվ ՏԿԵՆ-ՀԲՄԱՇՁԲ-2023/10Շ պայմանագրերով նախատեսված աշխատանքները կապալառուների մեղքով չկատարման դեպքում նշված կապալառուների նկատմամբ կկիրառվեն համապատասխան պատասխանատվության միջոցներ: 
Հաշվի առնելով, որ ՀՀ կառավարության 21.11.2024թ. թիվ 1844-Ն որոշմամբ Հ-29,Սևան - Ծաղկունք – Զովաբեր հանրապետական նշանակության ավտոճանապարհի կմ 0+000-կմ 18+200 հատվածի (բացառությամբ կմ 11+000-կմ 12+000 հատվածի) հիմնորոգման շինարարական աշխատանքները իրականացնելու համար հատկացված 101.6 մլն ՀՀ դրամից 2024 թվականին՝ հաշվի առնելով եղանակային պայմանները, հնարավոր է իրականացնել մոտ 48.1 մլն ՀՀ դրամի աշխատանքներ, իսկ մնացած 53.5 մլն. ՀՀ դրամի չափով աշխատանքների կատարումը 2024թ-ին արդեն իսկ իրատեսական չէ, հետևաբար ներկայացված որոշման նախագծով նախատեսվում է նաև վերաբաշխել 53.5մլն ՀՀ դրամը:
Տեղեկացնում ենք, որ նվազեցումների մասով ստացվել է նաև Կապալառուների համաձայնությունները:  

1. Առաջարկվող կարգավորման բնույթը
[bookmark: _Hlk172019027]Որոշման նախագծով առաջարկվում է 2024 թվականի բյուջեից ՀՀ մարզպետների աշխատակազմերին հատկացնել 3,395,079․5 հազար ՀՀ դրամ՝ համապատասխան շինարարական կազմակերպությունների նկատմամբ ֆինանսական պարտավորությունները կատարելու համար։
Դրա հետ մեկտեղ, նախագծով առաջարկվում է ՀՀ 2024 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների համար ՏԿԵ նախարարությանը հատկացված միջոցներից կատարել վերաբաշխում շուրջ 1,792,572.4 հազ դրամի չափով սուբվենցիոն ծրագրերի համաֆինանսավորման համար։ 
4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը
	ՀՀ համայնքների տնտեսական և սոցիալական ենթակառուցվածքների զարգացման ապահովում և Հայաստանի Հանրապետության ճանապարհների վիճակի բարելավում:

       6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ նախատեսվում է Հայաստանի Հանրապետության պետական բյուջեի նվազեցում 1,602,507.1 հազար դրամի չափով: 

     7․ Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․6, 2-րդ ենթակետ և կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես․ սուբվենցիոն ծրագրերի իրականացումը նպատակաուղղված է հանրապետության բոլոր բնակավայրերում համաչափ և կայուն զարգացում ապահովմանը, բնակչության բարեկեցության բարելավմանը, բնակավայրերն ավելի հարմարավետ ապրելու և գործելու կենսամիջավայր դարձնելուն, ինչպես նաև գործարարության և ներդրումների համար բարենպաստ միջավայր ստեղծելուն։ Միաժամանակ Հայաստանի վերափոխման ռազմավարության 9․2․2 և 9․2․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։ 
Դրա հետ մեկտեղ, որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին և 2-րդ ենթակետեր/ ռազմավարական փաստաթղթերի դրույթներից: 
· Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
· Թունելների և կամուրջների վերականգնում և կառուցում։



